Монгол Улсын Их Хурлын Зургаа дахь удаагийн сонгуулиар байгуулагдсан Улсын Их Хурлын Ээлжит бус чуулганы Нийгмийн бодлого, боловсрол, соёл, шинжлэх ухааны байнгын хорооны 2012 оны 09 дүгээр сарын 12-ны өдөр (Лхагва гариг)-ийн хуралдаан 12 цаг 25 минутад Төрийн ордны “А” танхимд эхлэв. 
Байнгын хорооны дарга, Улсын Их Хурлын гишүүн З.Баянсэлэнгэ ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 15 гишүүнээс 10 гишүүн ирж, 66.6 хувийн ирцтэй байв. 

Чөлөөтэй: А.Бакей, С.Ганбаатар, Ц.Даваасүрэн;
Өвчтэй: Г.Уянга;
Тасалсан: Ц.Баярсайхан;

Нэг. Нийгмийн даатгалын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүд (эцсийн хэлэлцүүлэг)

Хэлэлцэж буй асуудалтай холбогдуулан Хүн амын хөгжил, нийгмийн хамгааллын сайд С.Эрдэнэ, Хөдөлмөрийн сайд Я.Санжмятав, Соёл, спорт, аялал жуулчлалын сайд Ц.Оюунгэрэл, Улсын Их Хурлын Тамгын газрын зөвлөх Я.Хишигт, Улсын Их Хурлын Байнгын хороодын ажлын албаны дарга Д.Одсүрэн, Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа, П.Тогоо нарын бүрэлдэхүүнтэй ажлын хэсэг байлцав. 


Хуулийн төслүүдийн эцсийн хэлэлцүүлэгтэй холбогдуулан Улсын Их Хурлын гишүүдээс санал гараагүй болно. 


З.Баянсэлэнгэ: - Нийгмийн даатгалын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүдийг Улсын Их Хурлын чуулганы нэгдсэн хуралдаанаар эцсийн хэлэлцүүлэгт оруулах нь зүйтэй гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
8


Татгалзсан:

0


Бүгд:


8


Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Л.Эрдэнэчимэг танилцуулахаар тогтов.


Уг асуудлыг 12 цаг 25 минутад хэлэлцэж дуусав.


Хоёр. “Засгийн газрын 2012-2016 оны үйл ажиллагааны хөтөлбөр батлах тухай” Улсын Их Хурлын тогтоолын төсөл (анхны хэлэлцүүлэг) (санал, дүгнэлтээ Төрийн байгуулалтын байнгын хороонд хүргүүлнэ)

Хэлэлцэж буй асуудалтай холбогдуулан Хүн амын хөгжил, нийгмийн хамгааллын сайд С.Эрдэнэ, Хөдөлмөрийн сайд Я.Санжмятав, Соёл, спорт, аялал жуулчлалын сайд Ц.Оюунгэрэл, Эрүүл мэндийн сайд Н.Удвал, Улсын Их Хурлын Тамгын газрын зөвлөх Д.Энхбат, Улсын Их Хурлын Байнгын хороодын ажлын албаны дарга Д.Одсүрэн, Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа, П.Тогоо нарын бүрэлдэхүүнтэй ажлын хэсэг байлцав. 


Улсын Их Хурлын гишүүн С.Одонтуяа, Л.Эрдэнэчимэг нар санал хэлэв. 


З.Баянсэлэнгэ: - 1. Улсын Их Хурлын гишүүн С.Дэмбэрэлийн гаргасан, Нийгмийн хамгаалал, халамжийн бодлого гэсэн хэсэгт нөхцөлт мөнгөн шилжүүлгийн болон орчин үеийн бусад хандлагад суурилан боловсруулж хэрэгжүүлнэ гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
7


Татгалзсан:

1


Бүгд:


8


Гишүүдийн олонхийн саналаар дэмжигдлээ.

2. Улсын Их Хурлын гишүүн С.Дэмбэрэлийн гаргасан, Иргэдийн тогтвортой амьжиргааг хангах чиглэлээр дотоод гадаадын төсөл хөтөлбөрүүдийн нэгдсэн менежментийг ханган сайжруулж, ядуурлыг бууруулах үндэсний нэгдсэн нэг цонхны зарчмыг хэрэгжүүлнэ гэсэн саналыг дэмжиж байгаа гишүүд  гараа өргөнө үү. 
Зөвшөөрсөн:
8


Татгалзсан:

0


Бүгд:


8


Гишүүдийн олонхийн саналаар дэмжигдлээ.

3. Улсын Их Хурлын гишүүн С.Дэмбэрэлийн гаргасан, Нийгмийн хариуцлагатай аж ахуйн нэгжүүдийн үйл ажиллагааг дэмжих зорилгоор татвар, хөрөнгө оруулалтын сэжим, түлхэц, сэдэл санааны механизм, хөшүүргийг бий болгоно гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
8


Татгалзсан:

0


Бүгд:


8


Гишүүдийн олонхийн саналаар дэмжигдлээ.

4. Улсын Их Хурлын гишүүн С.Дэмбэрэлийн гаргасан, Хөгжлийн бэрхшээлтэй иргэдийн хөдөлмөр эрхлэлтийг дэмжих тусгай санг байгуулах асуудлыг судалж шийдвэрлэнэ гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
8


Татгалзсан:

0


Бүгд:


8


Гишүүдийн олонхийн саналаар дэмжигдлээ.

5. Улсын Их Хурлын гишүүн С.Дэмбэрэлийн гаргасан, Тогтвортой хөгжлийн бодлогыг нийгэм, эдийн засаг, байгаль орчны хөгжлийн бүх бодлого, үйл ажиллагаанд тусгаж хэрэгжүүлнэ гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
8


Татгалзсан:

1


Бүгд:


9


Гишүүдийн олонхийн саналаар дэмжигдлээ.

6. Улсын Их Хурлын гишүүн Л.Эрдэнэчимэгийн гаргасан, Сургуулийн өмнөх боловсролд хүүхэд асран хүмүүжүүлэх төв, өдөр өнжүүлэх бүлэг байгуулах гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
9


Татгалзсан:

0


Бүгд:


9


Гишүүдийн олонхийн саналаар дэмжигдлээ.

7. Улсын Их Хурлын гишүүн Л.Эрдэнэчимэгийн гаргасан, Хүүхдийн цэцэрлэгүүдэд мах, гурилыг улсын нөөцөөс болон өмчийн хэлбэрийг үл харгалзан хөнгөлөлттэй үнээр нийлүүлэх гэсэн саналыг дэмжиж байгаа гишүүд гараа өргөнө үү. 
Дээрх саналын томъёололтой холбогдуулан Улсын Их Хурлын гишүүн С.Эрдэнэ, Л.Гантөмөр нар санал хэлэв.

Зөвшөөрсөн:
8


Татгалзсан:

0


Бүгд:


8


Гишүүдийн олонхийн саналаар дэмжигдлээ.

8. Улсын Их Хурлын гишүүн С.Одонтуяагийн гаргасан, Ажилтай орлоготой монгол хүн хөтөлбөрт жендерийн зохистой харьцаа алдагдсан салбарыг онцгой анхаарч ажиллана гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
9


Татгалзсан:

0


Бүгд:


9


Гишүүдийн олонхийн саналаар дэмжигдлээ.

9. Улсын Их Хурлын гишүүн С.Одонтуяагийн гаргасан, Эрүүл чийрэг монгол хүн хөтөлбөрт Хотын эрүүл мэнд гэдгийг өөрчилж Эрүүл хот хөтөлбөр хэрэгжүүлэх гэж найруулан бичих гэсэн саналыг дэмжиж байгаа гишүүд гараа өргөнө үү. 

Дээрх саналын томъёололтой холбогдуулан Монгол Улсын Засгийн газрын гишүүн, Эрүүл мэндийн сайд Н.Удвал санал хэлэв. 

Зөвшөөрсөн:
7


Татгалзсан:

1


Бүгд:


8


Гишүүдийн олонхийн саналаар дэмжигдлээ.

10. Улсын Их Хурлын гишүүн Н.Батцэрэгийн гаргасан,  Ажил орлоготой монгол хүн бүлгийн Нийгмийн хамгааллын бодлогод бага, дунд орлоготой иргэдэд зориулсан төрийн орон сууцны сан байгуулах бодлогыг шат дараатайгаар хэрэгжүүлнэ гэсэн саналыг дэмжиж байгаа гишүүд гараа өргөнө үү. 

Дээрх саналын томъёололтой холбогдуулан Улсын Их Хурлын гишүүн Ц.Оюунгэрэл, С.Эрдэнэ, Л.Гантөмөр, С.Дэмбэрэл нар санал хэлж, Улсын Их Хурлын гишүүн Н.Батцэрэг тайлбар хийв. 
Саналын томъёоллоор санал хураахгүй байхаар тогтов.  

11. Улсын Их Хурлын гишүүн Н.Батцэрэгийн гаргасан, Өрхийн тэргүүний нийгэмд хүлээх эрх үүрэг, хариуцлагыг тодотгож нэг талаас төр, нөгөө талаас өрхийн тэргүүнийг оролцуулсан төр, өрхийн гэрээг байгуулна гэсэн саналыг дэмжиж байгаа гишүүд гараа өргөнө үү. 
Дээрх саналын томъёололтой холбогдуулан Улсын Их Хурлын гишүүн Л.Гантөмөр, Ц.Оюунгэрэл, С.Эрдэнэ, Л.Эрдэнэчимэг, С.Дэмбэрэл нар санал хэлж, Улсын Их Хурлын гишүүн Н.Батцэрэг тайлбар хийв. 

Зөвшөөрсөн:
0


Татгалзсан:

8


Бүгд:


8


Гишүүдийн олонхийн саналаар дэмжигдсэнгүй.
“Засгийн газрын 2012-2016 оны үйл ажиллагааны хөтөлбөр батлах тухай” Улсын Их Хурлын тогтоолын төслийн анхны хэлэлцүүлгийг хийсэн талаарх Байнгын хорооноос гаргасан санал, дүгнэлтийг Төрийн байгуулалтын байнгын хороонд хүргүүлэхээр тогтов. 
Хуралдаан 13 цаг 20 минутад өндөрлөв.


Тэмдэглэлтэй танилцсан: 


НИЙГМИЙН БОДЛОГО, БОЛОВСРОЛ,


СОЁЛ, ШИНЖЛЭХ УХААНЫ 


БАЙНГЫН ХОРООНЫ ДАРГА




З.БАЯНСЭЛЭНГЭ

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН 

ЗУРГАА ДАХЬ УДААГИЙН СОНГУУЛИАР БАЙГУУЛАГДСАН 

УЛСЫН ИХ ХУРЛЫН ЭЭЛЖИТ БУС ЧУУЛГАНЫ НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ БАЙНГЫН ХОРООНЫ 2012 ОНЫ 09 ДҮГЭЭР САРЫН 12-НЫ ӨДӨР (ЛХАГВА ГАРИГ)-ИЙН 

ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 12 цаг 25 минутад эхлэв.


З.Баянсэлэнгэ: - Эрхэм гишүүдийн энэ өдрийн амгаланг айлтгая. Байнгын хорооны хуралдаанд ирвэл зохих 15 гишүүнээс 8 гишүүн ирсэн. Ирц 60.0 хувьтай байгаа тул Байнгын хорооны хуралдаанаа эхлүүлье. 

Өнөөдрийн Байнгын хорооны хуралдаанаар хэлэлцэх асуудал, Нийгмийн даатгалын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүд эцсийн хэлэлцүүлэгт бэлтгэх. 


Хоёрт, Засгийн газрын үйл ажиллагааны хөтөлбөр батлах тухай Улсын Их Хурлын тогтоолын төслийг хэлэлцэнэ. Хэлэлцэх асуудалтай холбогдуулан өөр саналтай гишүүд байна уу? Байхгүй бол хэлэлцэх асуудлаа баталъя. Гишүүд гараа өргөнө үү. Хэлэлцэх асуудлаа баталлаа. 
Нэг. Нийгмийн даатгалын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүд (эцсийн хэлэлцүүлэг)

Нийгмийн даатгалын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэж эхэлье. Асуух асуулттай гишүүд байна уу? Саналтай гишүүд байна уу? Эхний асуудал дээр. Нийгмийн даатгалын тухай, Нийгмийн халамжийн тухай хууль дээр. Байхгүй бол, зарчмын зөрүүтэй санал байхгүй тул хэлэлцэх асуудлаа. 

Анхны хэлэлцүүлгээр олонхийн дэмжлэг авсан саналыг нэмж тусгасан эцсийн хувилбарын төсөл болон эцсийн хэлэлцүүлэгт бэлтгэсэн тухай танилцуулгыг тараасан байгаа. Тийм ээ. Нийгмийн даатгалын тухай хуульд нэмэлт, өөрчлөлт оруулах, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүдийг Улсын Их Хурлын нэгдсэн хуралдааны эцсийн хэлэлцүүлэгт оруулах нь зүйтэй гэсэн саналыг дэмжиж байгаа гишүүд гараа өргөнө үү. 

8-аас 8. 


Эцсийн хэлэлцүүлэг хийсэн талаарх тус Байнгын хорооны танилцуулгыг нэгдсэн хуралдаанд илтгэх гишүүнийг томилъё. С.Дэмбэрэл гишүүнийг томилж байна. Нийгмийн даатгалын тухай, Нийгмийн халамжийн тухай хуульд. За Л.Эрдэнэчимэг гишүүнийг томилъё. 

Дараагийн асуудалдаа оръё. 

Хоёр. “Засгийн газрын 2012-2016 оны үйл ажиллагааны хөтөлбөр батлах тухай” Улсын Их Хурлын тогтоолын төсөл (анхны хэлэлцүүлэг) 

(санал, дүгнэлтээ Төрийн байгуулалтын байнгын хороонд хүргүүлнэ)

Засгийн газрын үйл ажиллагааны мөрийн хөтөлбөр батлах тухай Улсын Их Хурлын тогтоолын төсөл. Засгийн газрын үйл ажиллагааны хөтөлбөр батлах тухай Улсын Их Хурлын тогтоолын төслийн ажлын хэсгийг танилцуулъя. 

Л.Гантөмөр сайд ирсэн байна. С.Эрдэнэ сайд, Н.Удвал сайд. За Ц.Оюунгэрэл сайд ирж яваа юм байна. Я.Санжмятав гишүүн орж ирэх юм байна. Уулзалттай байгаа юм байна. Хэлэлцэж байгаа асуудалтай холбогдуулан Засгийн газрын гишүүдээс асуух асуулттай гишүүд гараа өргөнө үү. Асуулттай гишүүд алга. Хэлэлцэж байгаа асуудалтай холбогдуулан саналтай гишүүд байна уу? С.Одонтуяа гишүүн. 

С.Одонтуяа: - Эхлээд гурван редакцийн чанартай асуудал байна. Энэ бол энэ Эрүүл чийрэг Монгол хүн гэдэг дээр шударга өрсөлдөөн сонголтод суурилсан хамгийн чанартай эрүүл мэндийн. Хамгийн чанартай гэж юм ер нь жаахан редакцийн хувьд буруу. Олон улсын стандартад нийцсэн гэсэн. Ер нь бол эрүүл мэндийн салбар бол дандаа стандартаар ярьдаг учраас олон улсын стандартад нийцсэн гэж өөрчилмөөр байна. 

Иргэний эрүүл мэндийн даатгалын реформыг хийнэ гэхээс эрүүл мэндийн даатгалын шинэчлэл гэж өөрчилбөл зүгээр санагдаж байна. 


Хотын эрүүл мэнд хөтөлбөрийг боловсруулж хэрэгжүүлнэ гээд. Энэ өөрөө Эрүүл хот хөтөлбөр, Эрүүл дүүрэг хөтөлбөр гээд ийм үндэсний хөтөлбөр угаасаа хэрэгжээд явж байгаа. Тэгэхээр тэрийг нь үргэлжлүүлээд Эрүүл хот хөтөлбөрийг боловсруулж хэрэгжүүлнэ гээд үндэсний хөтөлбөрөө үргэлжлүүлээд явсан нь дээр. Эрүүл мэндийн санал дээр ийм байгаа. 

Хүн ам зүйн бодлого дээр зарчмын нэг санал байгаа. Энэ бол одоо Монгол Улсад энэ бүх маш олон салбарт жендерийн зохистой харьцаа алдагдсан байгаа. Жишээлэхэд боловсролын салбарт бол одоо хүмүүс маш их шүүмжилдэг. Дандаа эмэгтэй багш байна. Тэрнээс болж одоо хүүхдүүдийн хүмүүжилд нөлөөлж байна. Эрүүл мэндийн салбар бас 90 хувь нь эмэгтэйчүүд гэдэг ч юм уу. Тэгэхээр энэ жендерийн зохистой харьцаа алдагдсан салбарт онцгой анхаарч ажиллана гэдэг юм уу, нэг энэ ажилтай, орлоготой монгол хүн дээр энэ заалтыг оруулж өгмөөр байна. 

Энэ Монголын соёл, өв уламжлал гэдэг дээр энэ аялал, жуулчлалыг хөгжүүлэх чиглэлээр хэрэгжүүлэх бодлого руу нь энийг оруулж өгмөөр юм шиг байна. Аялал жуулчлал гээд урдаа орчихсон. Тэгээд энд нь ардаа давхцаад энэ Монгол брэндийг бий болгоно гэдэг нь шууд аялал жуулчлал руугаа оруулчихвал. Ийм л хэдэн санал байна даа. 

Би тэгээд томъёоллоо биччихлээ. Шууд ажлын хэсэгт өгчихье. Бүгдийг нь бичээд өгчихье. 

З.Баянсэлэнгэ: - Л.Эрдэнэчимэг гишүүн. 


Л.Эрдэнэчимэг: - Засгийн газрын мөрийн хөтөлбөрийн энэ эрдэм боловсролтой Монгол хүн гэдэг дээр ер нь бол манай энэ мөрийн хөтөлбөр дотор маань сургуулийн өмнөх боловсрол, цэцэрлэгийн хангамжийг сайжруулах гэсэн заалт байгаа юм. Тэгээд цэцэрлэгийн хангамжийг сайжруулах гэдэг заалт дээр энэ хүүхэд асран хүмүүжүүлэх төв буюу өдөр өнжүүлэх. Одоо гадаадад бол day-care гэж нэрлэдэг л дээ. Тэр системийг оруулж өгөх талаар бид нар бас нэмэлт санал оруулж байгаа юм. 

Яагаад гэхээр жил ирэх тусам энэ төрөлт маш их ихэсч байгаа учраас бид нар маш их мөнгө зарцуулаад ч гэсэн хүүхдүүдэд 100 хувь цэцэрлэгт хамруулж чадах асуудал маань бараг 10, 20 жилээр үргэлжлэх болчихоод байгаа учраас маш хурдан энэ цэцэрлэгт буюу одоо сургуулийн өмнөх боловсрол, асран хүмүүжүүлэх төвүүдэд хамруулах системийг хуулийн өөрчлөлт хийгээд ингээд оруулчих юм бол ер нь ойрын 3, 4 жилдээ хүүхдүүдийг хамруулах ийм боломж бүрдэх юм байгаа юм. Тэгэхээр энэ дээр зарчмын зөрүүтэй саналын томъёоллоор бас энийгээ өгч байна. 

Хоёрдугаар санал маань болохоор сая Хүнс, хөдөө аж ахуй, байгаль орчны байнгын хороон дээр бас манай С.Дэмбэрэл гишүүн маань санал гаргаж байсан. Ер нь одоо энэ цэцэрлэгийн хүүхдийн хоолны мөнгөний асуудлыг бид нар сая нэлээн ярилаа л даа. Тэгээд цаашдаа энэ хоолны мөнгийг, одоо хоолыг хүрэлцээтэй байлгахын тулд одоо улсын нөөцийн болоод ямар нэгэн тийм хямралтай эх үүсвэртэй махаар цэцэрлэгүүдийг хангах асуудлыг бас оруулах нь зүйтэй юм аа гэж бодож байна. Мах болон гурил. Тусгай үнээр цэцэрлэгүүдийг хангах гэдгийг Засгийн газрын мөрийн хөтөлбөрт оруулмаар байна. 

З.Баянсэлэнгэ: - За бичээд авчих. Тийм ээ. Аль хөтөлбөр дээр нь оруулах юм бэ гэдгээ тусгаад. За Н.Батцэрэг дарга ирж саналаа тайлбарлах уу? Шууд зарчмын юугаар яасан юм уу. Тийм ээ. За тэгье. За өөр саналтай гишүүд байхгүй бол саналаа тасалъя. 

Гишүүдийн өгсөн зарчмын зөрүүтэй саналаар тус бүрээр санал хураалт явуулъя. 


С.Дэмбэрэл гишүүний, Нийгмийн хамгаалал, халамжийн бодлогыг нөхцөлт мөнгийг шилжүүлэх болон бусад орны. За та яахгүй бол. Би таны бичгийг ер нь гаргадаггүй шүү. За та нэг сайхан уншчих уу. Ер нь таныг өөрийг нь дуудуулж уншуулж байя. Тийм ээ. 

С.Дэмбэрэл: - За эхний санал нь, Нийгмийн хамгаалал, халамжийн бодлогыг нөхцөлт мөнгөн шилжүүлгийн болон бусад орчин үеийн хандлага дээр суурь нь боловсруулж хэрэгжүүлнэ гэж. Энэ ялангуяа С.Эрдэнэ сайд бид энэ чиглэл дээр ярилцдаг. Гэхдээ энэ маань юун дээрээ ороогүй байна л даа. Томъёоллынхоо хувьд. Нөхцөлт мөнгөн шилжүүлэг гэж нөгөө сonditional cash transfer (CCT) гэсэн тэр ойлголт. 

Хоёрдугаарх нь, энэ ядуурлын яг өнөөдрийн Монголд ядуурлын асуудлаар ярьж байгаа энэ олон дотоод төсөл хөтөлбөр байдаг байхгүй юу. Гэтэл тэднийг нэгдсэн..

З.Баянсэлэнгэ: - Эхнийхээ саналаар санал хураалтаа явуулъя. С.Дэмбэрэл гишүүний эхний санал дээр санал хураалт явуулъя. Дэмжиж байгаа гишүүд гараа өргөнө үү. 


С.Дэмбэрэл: - Нийгмийн хамгаалал, халамжийн бодлогыг нөхцөлт мөнгөн шилжүүлгийн болон бусад орчин үеийн хандлага дээр суурилан боловсруулж хэрэгжүүлнэ гэсэн ийм л бодлогын томъёолол. 


З.Баянсэлэнгэ: - Тийм. Тэгэхээр энэ Засгийн газрын мөрийн хөтөлбөрийн. Үйл ажиллагааны ямар хөтөлбөрт. 

С.Дэмбэрэл: - Нийгмийн бодлого, хамгааллын бодлого гэсэн хэсэгт. 


З.Баянсэлэнгэ: - Нийгмийн хамгааллын бодлогод. Тийм ээ. 

8-аас 7. Дэмжигдлээ. 


С.Дэмбэрэл: - Дараагийн санал нь бас энэ нөгөө мөрийн хөтөлбөр дээр нөгөө тогтвортой амьжиргаа гэсэн ойлголт ороогүй байна лээ. Гэтэл өнөөдөр яг Дэлхийн банк болон бусад олон улсын байгууллагуудын гол ядуурлыг арилгах чиглэлээр хэрэгжүүлж байгаа гол бодлого нь энд байгаа. Тэгэхээр энэ дээр иргэдийн тогтвортой амьжиргааг хангах чиглэлээр дотоод гадаадын төсөл хөтөлбөрүүдийн нэгдсэн менежментийг ханган сайжруулж, ядуурлыг бууруулах үндэсний нэгдсэн нэг цонхны зарчмыг хэрэгжүүлнэ гэж. Бид нар чинь нөгөө ядуурал гээд энд тэндгүй явчихсан. Нэг цонх байдаггүй. Энэ талаас нь бодож энэ томъёоллыг оруулчихвал их зүйтэй юм. Мөрийн хөтөлбөр дээр яах вэ дээ яг энэ тодорхой юмнууд байхгүй байна лээ. Тодорхой юм шаардаад байсан. Тэгэхээр яг тодорхой арга замтай хамт тогтвортой амьжиргаа гэдэг юуг оруулж өгсөн ийм хоёрдугаар санал байгаа юм. 

З.Баянсэлэнгэ: - Санал хураалт явуулъя. Дэмжиж байгаа гишүүд гараа өргөнө үү. 

8-аас 8. Дэмжигдлээ. 


С.Дэмбэрэл: - Гуравдугаарх нь. Одоо чинь нөгөө компаниуд энэ 2005 оноос хойш нийгмийн хариуцлагатай компани гээд л одоо бид янз янзаар зүгээр сайн дурын үндсэн дээр яваад байна л даа. Гэтэл төр засгийн бодлогод энэ маань нэг их сайн тусч өгдөггүй. Тийм учраас нийгмийн хариуцлагатай аж ахуйн нэгжүүдийн үйл ажиллагааг дэмжих зорилгоор татвар, хөрөнгө оруулалтын сэжим, түлхэц, сэдэл санааны механизм, хөшүүргийг бий болгоно гэсэн ийм л томъёолол. Өөрөөр хэлбэл нийгмийн хариуцлагыг энэ төрийн бодлогын юунд оруулж ирснээр нөгөө компаниудыг дэмжих. Энэ маань өөрөө нийгмийн бодлогод хувийн хэвшлийн оролцоог хангах ийм хөшүүрэг болох юм. Энэ талаас нь энэ томъёог оруулсан юм. 

Татвар, хөрөнгө оруулалтын сэжиж, түлхэцээр л  гэсэн. Ийм механизм бий болгоно гэсэн. 4 жилд. Энэ бол гэмгүй заалт л даа. Зүгээр энийг оруулчихвал. С.Эрдэнэ сайд бол дэмжинэ энийг бол. 

З.Баянсэлэнгэ: - Гурав дахь санал дээр санал хураалт явуулъя. Дэмжиж байгаа гишүүд гараа өргөнө үү. 


8-аас 8. Дэмжигдлээ. 


С.Дэмбэрэл: - Дараа нь энэ С.Оюун бид хоёр ер нь манайханд нөгөө хөгжлийн бэрхшээлтэй иргэдийн талаар бас тусгай тийм бодлого явуулах гэж байгаад баярлаж байгаа. Гэхдээ ерөнхийдөө хөгжлийн бэрхшээлтэй хүмүүсийн дунд судалгаа хийгээд үзэхэд ийм санааг л их хэлдэг юм. Тэр нь бол ингээд томъёолчихлоо л доо. Хөгжлийн бэрхшээлтэй иргэдийн хөдөлмөр эрхлэлтийг дэмжих тусгай санг байгуулах асуудлыг судалж шийдвэрлэнэ гэсэн. Энэ их чухал санаа. Энийг л одоо дэмжээд өгөөсэй гэж бодож байна. 

Хөгжлийн бэрхшээлтэй иргэдийн хөдөлмөр эрхлэлтийг дэмжих тусгай санг байгуулах асуудлыг судалж шийдвэрлэнэ гэж. Энийг жаахан зөөллөд. Уг нь байгуулж ажиллуулна гэвэл бүр ч гоё. Гэхдээ яах вэ бас судалж шийдвэрлэнэ гэсэн ийм байдлаар ингээд оруулчихъя. Энийг бас дэмжиж өгнө үү гэсэн. 

З.Баянсэлэнгэ: - За дөрөв дэх саналаар санал хураалт явуулъя. Дэмжиж байгаа гишүүд гараа өргөнө үү. 

8-аас 8. 


С.Дэмбэрэл: - Сүүлчийн санал нь. Ерөнхий сайд одоо тогтвортой хөгжлийн бодлогыг өөрийнхөө чиг үүрэгт. Эртээд бид нар тийм ээ, ингээд баталсан шүү дээ. Монгол Улсын Ерөнхий сайд үүнээс хойш. Гэтэл тогтвортой хөгжлийн бодлогыг нийгэм, эдийн засаг, байгаль орчны хөгжлийн бүх бодлого, үйл ажиллагаанд тусгаж хэрэгжүүлнэ гэсэн энэ томъёолол нь өөрөө Ерөнхий сайдын чиг үүрэгт орсон мөртлөө энийг тодорхойлсон өгүүлбэр байхгүй байгаа байхгүй юу. Мөрийн хөтөлбөрт. Ганцхан өгүүлбэр. Тэгэхээр Нийгмийн бодлогын байнгын хороогоор хэлэлцүүлж байгаа үед бол энэ нийгэм, эдийн засаг, байгаль орчны хөгжлийн бүх бодлого, үйл ажиллагаанд энэ тогтвортой хөгжлийн бодлогыг тусгаж хэрэгжүүлнэ гэсэн ийм л бас бодлогын томъёолол оруулж байгаа юм. 

З.Баянсэлэнгэ: - 5 дахь саналаар санал хураалт явуулъя. Дэмжиж байгаа гишүүд гараа өргөнө үү. 

9-өөс 8. Дэмжигдлээ. 


Л.Эрдэнэчимэг гишүүний зарчмын зөрүүтэй саналаар санал хураалт явуулъя. Сургуулийн өмнөх боловсролд хүүхэд асран хүмүүжүүлэх төв, өдөр өнжүүлэх бүлэг байгуулах. Энэ нь эрдэм боловсролтой Монгол хүн гэсэн хөтөлбөртөө орох юм байна. Дэмжиж байгаа гишүүд гараа өргөнө үү. 

9-өөс 9. Дэмжигдлээ. 


Хоёр дахь санал. Хүүхдийн цэцэрлэгүүдэд нийлүүлэгдэх махыг улсын нөөц болон бусад хөнгөлөлттэй үнээр. Мах, гурилыг гэж байгаа юу. За энд нь нэмэх юм байна. 

С.Эрдэнэ: - Хүүхдийн цэцэрлэг. Одоо түрүүн Л.Эрдэнэчимэг гишүүний саяны эхний санал хураасан дээр ч бас ер нь энийг хамааруулаад заалтыг юу гэдэг юм найруулаад оруулчихвал их зүгээр байгаа юм. Өмчийн хэлбэр үл харгалзан. Тийм ээ. Тэр одоо юу гэдэг юм нөхөрлөл. Биш ээ. Юу билээ. Нөгөө өдөр өнжүүлэх. Янз бүрийн одоо тэр юуг бол. Өмчийн хэлбэр үл харгалзан дэмжинэ гэсэн ийм заалт оруулж өгвөл их зүгээр байгаа юм. Яагаад вэ гэхээр манайхан чинь нөгөө хувийн юм аа их ад үздэг. Тийм. Тэгэхээр тэр нэгдүгээрт. 

Хоёрдугаарт, мах гурил гээд одоо энэ стратегийн тийм ээ, бүтээгдэхүүн, энэ юугаа, нөөцөд байгаа юмаар бас өмчийн хэлбэр үл харгалзан хангана. Тэр чинь мэдээж мөнгийг нь төлж л авна шүү дээ. Ойлгомжтой юм чинь. Тийм ээ. Тэгэхээр яг адил нөхцөлийг бас олгож байхгүй бол манайд ерөөсөө энэ Үндсэн хууль зөрчсөн салбар хуулиуд үйлчлээд өнөөдөр их яваад. Тэрэндээ төрийнхөн дасчихсан. Тэгээд одоо татвар хураамжийн бараг 80, 90 хувийг нь нуруундаа хувийнхан үүрч байдаг. Дээр нь тэгээд төрөөс үзүүлэх дэмжлэг болохоороо зэрэг ерөөсөө төрийн төсвийн хөрөнгө оруулалттай сургуулиуд, цэцэрлэгүүдээ дэмжээд байдаг болохоос биш. Өмчийн хэлбэр үл харгалзан гэдгээр нэмж оруулбал зүгээр байна гэсэн саналтай байна. 

З.Баянсэлэнгэ: - Санал хураалтаа явуулъя. Дэмжиж байгаа гишүүд гараа өргөнө үү. 

8-аас 8. Дэмжигдлээ. 


Л.Гантөмөр: - Гэхдээ ингэмээр байна. Надад нэг санал байх юм. Хүнсний хувийн хэвшлийнхний худалдаа, үйлдвэрлэлд, үйлдвэрлэлийн үйл ажиллагааг эвдэхгүй байх шаардлага байгаа шүү. Тэгэхгүй бол энэ цэцэрлэг, сургууль, оюутнууд гээд энэ чинь бол яг үйлдвэрлэгчдийн хувьд бол, яг дотоодын үйлдвэрлэгчдийн хувьд бол тодорхой зах зээл байгаа шүү дээ. Тэгээд энэ зах зээлийг эвдэхгүйгээр яаж хийх вэ гэдэг механизмаа сайн хийхгүй бол одоо намар 9 сард тариа хурааж аваад, тэрүүгээрээ бид бол нөөцийн гурил бэлтгэнэ гэж хэлээд баахан үйлдвэрүүдэд шахалт үзүүлээд, гурил хийж авчихаад тэгээд авсан гурилаа бид нар цэцэрлэг лүү нийлүүлж байна, сургууль руу нийлүүлж байна гэж хэлээд зах дээгүүр одоо хямд үнээр зараад. Ингээд сүүлдээ нөгөө аж ахуйн нэгжүүд нь уначихвий гэсэн ийм болгоомжлол байна. Энийгээ яаж зөв хийх гэдэг механизмаа сайн бодож хийхгүй бол явж байгаа үйлдвэрлэлүүдээ унах, явж байгаа худалдаануудаа унагах бас эвгүй юм руу орж магадгүй л дүр зураг харагдаад байна даа. Тэрийгээ бас бодолцож хийхийг Засгийн газарт наад өгүүлбэрт дотроо орох юм уу, орохгүй юм уу. Тэмдэглэлээр болтугай ч гэсэн анхааруулга хүргүүлэхгүй бол бид нар ингээд нөөцөд юм аа бэлтгээд, хямд үнээр одоо юм аа хангая гэж сайн хэрэг боловч тэрийгээ зөв контролдож, зөв хязгаарлалт хийхгүй бол манайхан чинь одоо хэтрүүлдэг шүү дээ. Тариалан эрхлэлтийн сангийн яг өнөөдрийн байдлыг харахад бол зүгээр л дарга нар завшсан юм бол аягүй их байгаа шүү дээ. Тийм хэлбэр лүү орчих юм бол яг зах руу хийж байгаа худалдаа чинь өөрөө алдагдах аюултай шүү л гэж хэлмээр байна. 

З.Баянсэлэнгэ: - С.Одонтуяа гишүүний санал байгаа юм байна. Хоёр санал. 

За Ажилтай орлоготой Монгол хүн хөтөлбөрт жендерийн зохистой харьцаа алдагдсан салбарыг онцгой анхаарч ажиллана гэсэн. Тийм ээ. Энэ санал орж ирж байгаа юм байна. Дэмжиж байгаа гишүүд гараа өргөнө үү. 


9-өөс 9. Дэмжигдлээ. 


Эрүүл чийрэг Монгол хүн хөтөлбөрт хотын эрүүл мэнд гэдгийг өөрчилж эрүүл хот хөтөлбөр хэрэгжүүлэх гэж найруулж бичих юм байна. Дэмжиж байгаа. Дүүрэг, сургууль, цэцэрлэг хөтөлбөр гэж. За хэрэгжүүлэх гэж бичих юм байна. Дэмжиж байгаа гишүүд гараа өргөнө үү. 

9-өөс 9. 


Хотын эрүүл мэнд гэдгийг Эрүүл хот гэдгээр. Дэмжигдлээ. 


Н.Удвал: - Хотын эрүүл мэнд гэдэг ойлголт өөрөө urban health гээд. Хоттой холбоотой эрүүл мэндийн тулгамдсан асуудлууд гэдгээр цоо шинэ хөтөлбөр оруулж ирж байгаа юм. Яг эрүүл хот гэдэг хөтөлбөр бол биш л дээ энэ. Urban health гэдгээрээ. Энэ утгаараа орж байгаа. Хоттой холбоотой энэ түгжрэл, энэ осол гэмтэл, стресс, утаа. Хөрсний. Энэ бүгдийг нь нийлүүлээд одоо орчин үед хотжилттой холбож энэ цоо шинэ нэр томъёо гарч ирж байгаа учраас энэ Засгийн газар бол энэ дээр ерөөсөө нэг нэгээр нь авч үзэхгүй, цогцоор нь шийдье гэж зориуд энэ urban health гэдэг утгаар нь орсон учраас эрүүл хот гэж нэмж орж болох юм. Тэрнээс яг хотын эрүүл мэнд гэдэг хөтөлбөр энэ шинэчлэлийн гол цөм гэж бид нар бас үзэж байгаа. Хүн амын ихэнхи нь энд амьдарч байгаа учраас. 

С.Одонтуяа: - Н.Удвал сайд аа. Тэгэхээр энэ урьд нь хэрэгжиж байсан нөгөө Эрүүл хот, дүүрэг хөтөлбөр үргэлжлээд хэрэгжээд явах уу? Энд нь тэгвэл тэрийг оруулмаар байна. Тэр чинь өөрөө их чухал л даа. Эрүүл сургууль, эрүүл цэцэрлэг гээд бүр үндэсний нарийн хөтөлбөр байгаа. Засгийн газраар батлагдсан. Тэгэхээр энэ хоёр чинь тийм зарчмын их ялгаа байгаа юу? Эрүүл хот хөтөлбөр гэдэгт чинь бид нар хот эрүүл байхын тулд яах ёстой вэ гээд санаа нь зүгээр давхардаад байгаа юм шиг санагдаад байгаа байхгүй юу. 

Тэгэхээр эрүүл хот, эрүүл дүүрэг, эрүүл сургууль, цэцэрлэг гээд энэ үндэсний хөтөлбөрөөр нь би харин явах уу гэсэн юм. 


З.Баянсэлэнгэ: - За Н.Удвал. 


Н.Удвал: - Тэр бол нөгөө эрүүл мэндийг дэмжих гэдгээрээ нэмээд оруулчихъя. Үндэсний хөтөлбөрийг үргэлжлүүлж хэрэгжүүлнэ гээд. Эрүүл ажлын байр, эрүүл хот, эрүүл сургууль, эрүүл одоо гэдэг. Энэ чинь эрүүл мэндийг дэмжих. Тэр нь арай өөр. Нөгөө орчин нь болоод явчихаж байгаа юм. Эрүүл мэндийг дэмжих орчин. 

З.Баянсэлэнгэ: - Хотын эрүүл мэнд гэдэг дээр. Тийм ээ. Эрүүл хот гэдэг нэмээд оруулах саналыг дэмжиж байгаа гишүүд гараа өргөнө үү. Тийм. 

8-аас 7. 


Н.Батцэрэг: - За санал хэлэх гэсэн юм. Би хоёр томъёоллоор санал хураалгаж өгөөчээ гэж хүсч байгаа юм. Миний одоо хэлэх гэж байгаа томъёолол бол шударга ёс эвсэл сонгуульд оролцохдоо сонгогчдынхоо өмнө бас амалж байсан зүйлүүд юм. Дээрээс нь. За ерөнхийдөө шууд томъёоллоо уншчихъя гэж бодож байна. 

За бага, дунд орлоготой иргэдэд зориулсан төрийн орон сууцны сан байгуулах бодлогыг шат дараатайгаар хэрэгжүүлнэ гэсэн энэ томъёоллыг, хөтөлбөрийг тэр Ажил орлоготой Монгол хүн бүлгийн нийгмийн хамгааллын бодлого дээр нэмж тусгаж өгөөчээ гэсэн саналтай байна. 


За би товчхон тайлбар хэлье. Хамгийн товчхон санаа нь бол яг социализмын үед хүмүүс маань орон сууцтай болж чадсан. Хувийн өмчлөлдөө хараахан байлгаагүй. Хувийн эзэмшигч маягаар орон сууцтай, ажил амьдралаа зохион байгуулаад явж чадаж байсан. Энэтэй төстэй юм. Зах зээлийн эдийн засгийн үед хүмүүс маань орлогоороо янз бүрийн давхаргад хамрагдаж байна. Монголд өнөөдөр бага орлоготой, дунд орлоготой, өрхийн орлогоороо шууд орон сууцтай болж чадахгүй байгаа иргэд маань их байгаа. Тэр иргэд рүүгээ харсан бодлого бол тун дутмаг байгаа. Банкны зээлийн хүүг бууруулна гэдэг. Эсвэл янз бүрийн байдлаар одоо дэмжлэг үзүүлэхээр ажилладаг боловч энэ цөөхөн хэдэн иргэндээ тусдаг. Бүхэлдээ бол орон сууцтай болж чадахгүй ийм байдал бол үргэлжилсээр л байна. Тэгээд энэ үргэлжилсээр байгаа энэ байдлыг давж гарах нэг арга бол энэ төрийн орон сууцны сан байгуулах. Төр өөрөө эх үүсвэрийг нь бий болгох өгөх, газраа зохион байгуулах, барилгаа барих. Дараа нь бол зүгээр иргэдээ бага орлоготойг нь, олон хүүхэдтэйг нь. Бусад хэлбэрээр одоо тэр бага орлоготой иргэддээ зориулсан хэлбэрээр энийг бол бүртгэл нэлээн сайтай байж зохион байгуулах ажил болно байх. Орон сууцанд хамруулах ийм хөтөлбөрийг зохион байгуулъя гэсэн ийм санал байгаа юм. 

Энэ бол ганц ингээд харьцангуй буурай эдийн засагтай орнуудад ч байдаг биш одоо өндөр хөгжилтэй орнууд ч гэсэн ийм орон сууцны сан байгуулаад бас иргэдийнхээ тодорхой хэсгийг дэмждэг ийм туршлага байна. Жишээлэх юм бол Японы маш сайн ийм туршлага байдаг юм байна. 
Хоёрдугаарт нь, би бас нэг саналын томъёоллыг. Томъёолол болгоноороо санал хураалт явж байгаа юм уу? За баярлалаа. За тэгвэл энэ томъёоллоор санал хураалгаж өгнө үү. 
З.Баянсэлэнгэ: - Бага дунд орлоготой иргэдэд зориулсан төрийн орон сууцны сан байгуулах бодлогыг шат дараатайгаар хэрэгжүүлнэ гэсэн саналыг дэмжиж байгаа гишүүд гараа өргөнө үү. 

Ц.Оюунгэрэл: - Энэ Шударга ёс эвслийн яг энэ санал Засгийн газрын хурал дээр Засгийн газрын мөрийн хөтөлбөр хэлэлцэж байх үед яригдаад, тэгээд энийг Ардчилсан Намын бас орон сууцны талаар, орон сууцыг бага, дунд орлоготой иргэдэд хүртээмжтэй болгоно, гэр хороололд орон сууц барихыг нэмэгдүүлнэ, газрыг хувьчилж дуусгана гэсэн тэр олон заалтуудтай нийлээд тэгээд найруулгын хувьд томъёологдоод уг нь орсон юм. Тэр дотор яг нөгөө яг өөрийнх нь, Н.Батцэрэг гишүүн сонгуульд тэр томъёолж байсан тэр томъёоллоор байхгүй байгаа болохоор орхигдсон гэж бодож байж магадгүй. Гэхдээ тэнд бага дунд орлоготой иргэдэд орон сууцны зээл авах боломжийг нь нэмэгдүүлэх, гэр хороололд орон сууцтай болох. Ер нь орон сууцыг байгаа байгаа газар нь, хүний амьдарч байгаа газар нь бага хүүтэй зээлээр газар болон бусад зүйлээр барьцаалах ийм боломжтойгоор энэ зээлийг иргэдэд хүртээмжтэй болгоно гэдэг утга бол Засгийн газрын мөрийн хөтөлбөр уг нь явж байгаа. 
Тэгэхээр зэрэг тийм өргөн хүрээнд орсон зүйл дээр бид нар заавал ингэж нарийсгасан ийм деталчилсан заалт нэмж оруулах шаардлага байна уу? Миний бодлоор тэр өргөн хүрээгээрээ томъёологдоод явж байвал илүү олон хүнийг хамрах юм шиг санагдаад байх юм. 
Н.Батцэрэг: - Тийм байна. Одоо хоёр талаасаа яг редакци хийгээд засчихаж болно. Би энэ дээр уншиж байна л даа, Ц.Оюунгэрэл гишүүн ээ. Аймаг бүрт мянган айлын орон сууц төсөл хэрэгжүүлнэ гээд Засгийн газрын өргөн барьсан төсөл дотор байна. Бид нар энийг олж уншсан. Гэхдээ энд нэг юм байгаа юм. Би сая тайлбар хэллээ. Төрийн орон сууцны сан гэж. Төр өөрөө эх үүсвэрийг нь, газрыг нь, дэд бүтцийг нь, бүх асуудлыг нь, дагалдах асуудлуудыг нь зохион байгуулаад. Яах арга байхгүй орон сууцаар хангагдаж чадахгүй, тийм хангагдах хэмжээнд өрхийн орлого нь хүрээгүй иргэддээ зориулсан бодлого явуулъя гэж. Хүн амын тодорхой нэг бүлэг рүүгээ харсан бодлогын тухай ярьж байгаа юм. Аймаг бүрт мянган айлын орон сууц гэдэг дотор баячууд, дунд давхаргынхан, ядуучууд, өөр хэн байдаг юм бүхэлд нь хамарсан байна л даа. 
Тэгэхээр магадгүй газар дээрээ очихоор мөн л одоо төлбөрийн чадвараараа уралддаг одоогийн байдал хэвээрээ үлдэх болов уу гэж санаа зовж байна. Тийм учраас хоцорч магадгүй байгаа тэр хэсгийгээ анхаарахын тулд төрийн орон сууцны сан гэж зориуд ингэж тусгавал ямар гэсэн ийм саналыг л хэлээд байгаа юм л даа. 
З.Баянсэлэнгэ: - С.Эрдэнэ гишүүн. 

С.Эрдэнэ: - Тэгэхээр ер нь бага дунд орлоготой, амьжиргааны баталгаажих түвшингээс доогуур орлоготой өрхүүдийг орон сууцжуулах, орон сууцны зээл тусламж олгох энэ хөтөлбөрийн заалт бол энэ Засгийн газрын мөрийн хөтөлбөр дээр нэлээн өргөн утгаараа суучихсан юм. Тэгэхээр энийг. Одоо жишээ нь Орон сууц, санхүүжилтийн корпораци энэ тэр гээд яг бодит үйл ажиллагаа явуулж байгаа газрууд байж байгаа шүү дээ. Тэгэхээр арай өөр менежментээр явъя. Тэгээд манайх чинь төрийн одоо яг ийм бага дунд орлоготой иргэдэд зориулсан энэ төрийн орон сууцны сан ч гэдэг юм уу, ийм байдлаар одоо байгуулаад ирэхээр наадах чинь өөрөө дандаа сөрөг үр дагаврыг дагуулж байдаг. Тэгэхээр жаахан зах зээлийнхээ зарчмаар, илүү өргөн хүрээнд тусгасан тэр заалтаа бариад явбал яасан юм. Зүгээр тухай тухайн жилийнхээ үндсэн чиглэлдээ энэ асуудлуудаа Н.Батцэрэг гишүүн тухайн жилийн үндсэн чиглэлийн хөтөлбөрт оруулаад, ингээд энийг тухайн жилийн төсөв дээр бодит ажил болгоод явах ийм боломжууд байгаа юм. Заавал ийм деталчилж. Би Ц.Оюунгэрэл сайдтай санал нэг байна л даа. Деталчилж ингэж оруулах хэрэг байна уу. Өргөн хүрээнд нь тэр яг Засгийн газрын мөрийн хөтөлбөр дээр суусан одоо байгаа хэлбэрээр нь ингээд аваад явчихвал яасан юм бэ гэж. 
З.Баянсэлэнгэ: - Л.Гантөмөр сайд. 

Л.Гантөмөр: - Н.Батцэрэг гишүүн ээ, энэ орон сууцны зээлийн тогтолцоог шинэчилнэ гээд бид нар яг базчихсан байхгүй юу. Тэгэхдээ Засгийн газрын хурал дээр яригдсан асуудал юу вэ гэхээр орон сууцны зээлийн тогтолцоог шинэчлэхийн тулд бид нар ийм ийм ажлууд хийнэ гэдгээ ярьсан юм. 
Нэгдүгээрт бол хоёр дахь захаа илүү бэхжүүлье. Хоёрдугаарт, амины орон сууц хөтөлбөр хэрэгжүүлье. Амины орон сууц хөтөлбөрөөр Улаанбаатар хотын гэр хорооллыг бид нар орон сууцжуулна. Гуравдугаарт бол яг дунд орлоготой, газаргүй байгаа хүмүүсийгээ орон сууцжуулах зээлийн фондтой болъё. Энэ дээрээ Орон сууц, санхүүжилтийн корпорациа ажиллуулъя гээд. Ингээд цаана бол дахиад хоёр гурван арга хэмжээ ингээд үлдэж байгаа байхгүй юу. Тэгэхээр энэ болгоныг задалж тавихаасаа илүүтэйгээр орон сууцны зээлийн тогтолцоог шинэчилнэ гэдэг программаа зарлаад энэ программынхаа хүрээнд хөтөлбөр зорилтуудаа ингээд ялгаад ялгаад гаргаад явчихъя гэж байгаа юм. Тэгэхгүй одоо та жишээлбэл бага дунд орлоготой гэдгийг одоо энэ ийм өгүүлбэр байхад нэмээд оруулна шүү дээ. Нэмээд оруулахад бусад нь яасан юм бэ гэдэг асуудал гарах байхгүй юу. Тэгвэл амины орон сууц гэдгээ яагаад тавиагүй юм. Яагаад орон сууцны хоёр дахь зах зээлийг хаана бий болгох тухайгаа яагаад оруулаагүй юм бэ гээд ингээд ар арынхаа юмнууд нэхэгдэх учраас зээлийн тогтолцоог шинэчилнэ гэдэг утгаараа явж байгаа юм. Та бол Байнгын хороо, Их Хурлын хуралдааны протоколд энэ асуудал дотор чинь бага орлоготой иргэдийн асуудал бол заавал шийдэгдэх учиртай гээд ингээд протоколоор хийчихвэл уг нь их цэвэрхэн байгаа юм. Хэрвээ энийг ингэж хийнэ гэх юм бол яг одоо барилгын сайдыг суулгаж байгаад, тэгээд үйлдвэрлэлийн сайдыг байлгаж байгаад бүр деталчилж ярих шаардлага гарч байгаа байхгүй юу. Бид нар бол энийг Н.Удвал сайд санаж байгаа байх. Хөтөлбөрийн хэлэлцүүлгийнхээ үеэр их олон талаасаа ярьсан. 
Олон талаасаа ярьж байгаад за зарим нэг шийдэл бол эцэслэгдэж гараагүй байна. Тийм учраас бүх шийдлүүдээ ингээд томъёолж тавих бол төвөгтэй байдал бий болох нь. Тэгэхээр орон сууцны зээлийн тогтолцоог шинэчилнэ. Тэгэхээр одоо байгаагаас шинэчлэгдэж гарна гэдэг бол энэний цаана байгаа нь угаасаа намуудын мөрийн хөтөлбөрт бүгдэд нь тусгагдчихсан амины орон сууц, бага орлоготой иргэдэд зээл, орон сууцаар хангах энэ тэр гээд энэ хөдөөгийн орон нутгийг орон сууцжуулах гээд бүгд ороод явах юм аа гэж уг нь ойлголцож байгаа юм. Хэрвээ танд энэ тодорхойлолт чамлалттай байвал уг нь протоколд хийгээд явмаар байна. Үгүй бол, хэрвээ аль нэгийг тодотгоод л эхлэх юм бол яг бүгдийг нь суулгахаас өөр аргагүй байдал байгаа гэдгийг бид засаг дээр бол ийм л юм ярьсан шүү гэдгийг бас хэлмээр байна. 
Н.Батцэрэг: - Тийм. Ойлголоо. Орон сууцны зээлийн тогтолцоог шинэчилнэ гээд. Тэгэхээр энэ зээлтэй холбоотой асуудлыг шийдэхдээ төр жишээлэх юм бол зээлийн баталгаа гаргах, хүүг нь хариуцах юм уу, бусад иргэд өөрийнхөө орлогоор чадахгүй байгаа тэр зүйлд нь төр оролцож чадах уу? Яг тэгж харж байгаа юу? Яг тэгж харж байгаа бол төрийн орон сууцны сан гэдэгтэй утга нэг очиж байна шүү дээ. 
Би дахиад хэлэхэд орлогоороо байр авч, насаараа чадахгүй байгаа тийм хэсэг байна шүү дээ. Яаж ч цалингаа нэмээд би 50 жилийн дараа л байж магадгүй гээд энэ жил би 30-тай бол би 80 наслах юм уу, үгүй юм уу, яаж мэдэж байгаа юм. Тийм залуучууд маш их байна шүү дээ. Тэгэхээр тэр хүмүүс хаанаас яаж одоогийн нөхцөлд бид нар байртай болох юм бэ? Тэрийг төр л дэмжих хэрэгтэй. Ялангуяа одоо уул уурхайгаас мөнгө орж ирэхээр, эдийн засгийн өсөлтийг хадгалахаар харж байгаа бол тэр мөнгө юуны өмнө хаашаа явах юм. Мэдээжийн хэрэг боловсрол, эрүүл мэнд гээд явах байх. Зайлшгүй нэг явах чиглэл бол энэ орон сууц руу явах ёстой. Төр өөрөө тийм бага орлоготой. Ажиллаж байгаа хүмүүсээ хэлж байгаа шүү дээ. Зүгээр тэнж байгаа хүмүүс. Тэгэхдээ цалингаараа байртай болж чадахгүй байгаа хүмүүс төр өөрөө дэмжлэг үзүүлэх тухай асуудал ярьж байгаа шүү дээ. Тэр бол яг давхаргынх нь хувийг нь аваад үзэх юм бол нимгэн, цөөвтөр хэсэг байгаа. Тэр лүүгээ уг нь сан маягаар юм уу, арай одоо өөр механизмуудыг ашиглах бололцоо бий. 
Тэгэхдээ би Л.Гантөмөр гишүүний саяны тайлбарыг сонсоод хэрвээ зээлийн тогтолцоог шинэчилнэ гэсэн, энэ дотроо задаргаа нь төрөөс орлогоороо байр авч чадахгүй хүмүүсийг одоо барьцааг нь, зээлийн хүүг нь, бусад хэлбэрийг нь хариуцахаар орж байгаа юм аа гэвэл би бас зөвшөөрч л байна л даа. Би бас энийг бодож, бид нар бас энийг л бодож хэлээд байгаа юм. 
С.Эрдэнэ: - Энэ дээр нэг юмыг нэмээд хэлчихье. Орон сууцны энэ зээлийн нөхцөл байдлыг улам энгийн, хялбар, тэгээд иргэдэд, ялангуяа Н.Батцэрэг гишүүний яриад байгаа тэр бага дунд орлоготой иргэдэд төвөг багатайгаар. Тэгэхдээ ажил хөдөлмөр эрхэлж байгаа тэр хэсэгт хүргэх энэ бодлогыг л бид нар тодорхойлоод байгаа шүү дээ. 
Тэгэхээр бид нарын тооцож үзэж байгаагаар 50 жил биш юм аа. 20-иос 30 жилийн хугацаанд жилийн юу гэдэг юм 6 хувиас илүүгүй ч байдаг юм уу. Тийм ээ. Хувийн хүүтэй. Одоо 20-иос 30 жилийн хугацаатай энэ моргейжийн зээлийг олгох замаар энэ асуудлыг шийдье гэж байгаа юм. Нэг талаасаа. 
Нөгөө талаасаа ер нь эдийн засагчдын гаргасан судалгаа, тооцоогоор сүүлийн одоо энэ ирэх 10 жилдээ дотоодын нийт бүтээгдэхүүнээс 1 хүнд ногдох бодит орлого нэлээн өндөр түвшинд хүрэхээр байгаа юм. Тэгэхээр энэ нөхцөлд бол энэ моргейжийн зээлийн эргэн төлөлт, ер нь иргэд бол одоо өөрийнхөө цалин орлогоороо орон сууц, байртай болох ийм боломж бол ил харагдаад байгаа юм л даа. Өөдрөг харагдаж байна гэж хэлэх юм уу даа. Тийм ээ. Тэгэхээр ийм байдлаар ингээд ойлголцоод явъя гэсэн ийм л байдлаар мөрийн хөтөлбөр энэ асуудлыг суулгасан юм. 
Таныхаар ороод ирэхээр яг Л.Гантөмөр сайдын ярьж байгаа бусад асуудлуудтай бид нар адилхан оруулж ирж зоох л хэрэг гарчихаад байгаа юм л даа. 

З.Баянсэлэнгэ: - Я.Санжмятав гишүүн. 

Я.Санжмятав: - Зүгээр мөрийн хөтөлбөрийг бол нэлээн багцлаад бодлогын чанартай асуудлуудаа эвслийн намууд, хамтарсан, шинэчилсэн Засгийн газарт орсон намуудын гол гол хөтөлбөрүүд бол шингэсэн байгаа юм. Орхигдуулаагүй. Одоо энэ мөрийн хөтөлбөр батлагдсаны дараа бид нар үйл ажиллагааны төлөвлөгөө гэж гарах юм. Нарийвчилсан задаргаа. Яг тэр үед энэ протоколоор туссан асуудлуудаа бид нар шингээгээд явах бололцоонууд бол байгаа гэж одоо хэлмээр байна. 
Н.Батцэрэг: - Тийм. Би дахиад нэг хоёр үг хэлэх үү. Яах вэ би тэгэхдээ энэ асуудлаар зарчмын зөрүүтэй саналын томъёолол болгож нэгдсэн хуралдаан дээр үг хэлье гэж бодож байна. Манай Тамгын газрынхан санал, дүгнэлтдээ тэгж оруулж өгөөчээ. 
Ер нь бол би энэ гишүүдийн яриад байгаа маягаар зээлийн тогтолцоог бүтэн шинэчилнэ гэсэн дотор бага орлоготой иргэдийн асуудалд төр өмнөөс нь одоо тодорхой хариуцлага хүлээж хандахаар ийм зохицуулалттайгаар орж байгаа гэж хэлбэл заавал энүүгээр бол одоо юу гэдэг юм, яг энэ томъёоллоор гэж бас зүтгэхгүй байж болж байна. Болж байна. 
Тэр дараа нь задаргаа орохыг бол ойлгож байгаа шүү дээ. За тэгвэл санал хураалгахгүй ч байж болох юм байна. Тэгж ойлгож байна. 
За тэгвэл би хоёр дахь саналаа тэгвэл одоо хэлчихье. Хоёр дахь санал маань ийм юм аа. Та бүхэн бүгд дэмжих...
З.Баянсэлэнгэ: - С.Дэмбэрэл гишүүн. 

С.Дэмбэрэл: - Зүгээр би сая ингээд хүмүүсийн саналууд бол яг ижилхэн юм яриад байна л даа. Зүгээр үгийн хувьд л өөр байгаа байхгүй юу. Энэ өөрөө миний ойлгосноор Засгийн газрын мөрийн хөтөлбөрт ингээд уншаад үзэхээр одоо нөгөө орчин үеийн энэ орон сууцны санхүүжилтийн гол хэлбэр болох тэр affordable housing finance гэсэн нэг ийм ойлголт байгаа юм. Тэгээд энийг тэгэхээр яаж одоо ингээд хоёр талын, хоёр энэ зөрөөд байгаа тэр юуг яаж хагалах вэ гэвэл энэ зарчмын зөрүүтэй биш юм байгаа юм. Тэгэхээр энийг тэр Л.Гантөмөрийн уншаад байгаа тэр юун дээр нь хүн амын бүлгүүдийн худалдан авах чадварыг харгалзсан, эсвэл нийцсэн энэ зээлийн, орон сууцны зээлийн шинэчлэл хийгдэнэ гэсэн энэ өгүүлбэрээр яахад өөрийн чинь хэлж байгаа юм, энэ ингээд бүр агуулга нь баяжаад яг тэр чигээрээ орчих юм байгаа юм. Ийм байдлаар оруулчихвал яасан юм бэ гэсэн санал байна. 
Н.Батцэрэг: - За хоёр дахь саналаараа санал хураалгая. 

З.Баянсэлэнгэ: - Эхний саналаа бол татаад авч байгаа юм байна. Тийм ээ. 

Н.Батцэрэг: - За яах вэ санал хураалгахгүй байя гэж байгаа юм. Яг татаж авна гэхээр арай биш байна. Томъёолол нь яаж орох нь вэ. Би нэгдсэн хуралдаан дээр бас үг хэлнэ. Тэгэхдээ энэ гишүүдийн тайлбарлаж байгаагаар бол багтаж байгаа юм байна гэж ойлголоо. Протоколд тэгээд туслаа. 
З.Баянсэлэнгэ: - Хоёр дахь санал нь өрхийн тэргүүний нийгэмд хүлээх эрх үүрэг, хариуцлагыг тодотгож нэг талаас төр, нөгөө талаас өрхийн тэргүүнийг оролцуулсан төр, өрхийн гэрээг байгуулна гэсэн ийм санал орж ирж байгаа юм байна. 

Н.Батцэрэг: - Тайлбар хэлье. Тэгэх үү. Гаргаж байгаа санал дээрээ тайлбар хэлье. 
Тийм. Өрхийн тэргүүний нийгэмд хүлээх эрх үүрэг, хариуцлагыг тодотгоё гэж ийм санал гаргаад байгаа юм. Ер нь бол бид нар нийгмээ анзааралтай анзаарах юм бол Монголын нийгэм бол Монгол үндэстэн бол бас нэлээн оюун санааны хүрээнд, нийгмийн давхаргын түвшинд томоохон задрал дотор явж байна гэж судлаачид үздэг юм байна. Баян хоосноороо одоо томоохон задрал, хоорондын ялгаа зөрчил гарсан байж байгаа. Хөдөө хотоороо, шашнаараа, намаараа, ажил мэргэжлийн бүлгүүдээрээ гэх мэтчилэн. 
За дээрээс нь сүүлийн үед нэг эмзэглүүлж байгаа зүйл бол өрх гэрийн задрал газар авч байна гэж үзэж байна. Өнөөдөр шүүхэд нэхэмжлэлтэй иргэний хэргийн нэлээн олон хувийг бол одоо гэр бүлийн маргаан, эхнэр нөхрийн салалт эзэлж байгаа гэж үзэж байгаа юм байна. Энэ гэр бүлийн задралыг судлаачдын үзэж байгаагаар бол үндэстэнд бол хамгийн хүнд тусдаг тийм задралын нэг гэж үздэг юм байна. Бид нар гэр бүлийг бат бөх гэр бүл байлгах асуудал бол үндэстэн өнө мөнхөд оршин тогтнохын нэг баталгаа гэж үзэх ёстой. Тэр бат бэх гэж яригдаж байгаа гэр бүл дотор үр хүүхдийн хүмүүжил, үндэстний хамгийн амин эрдэнэ болсон одоо нандин зүйлүүд хадгалагдаж, өвлөгдөж явдаг. Тэгээд бат бэх гэр бүлийн нэг том ачаа үүрч байгаа хэсэг бол яах арга байхгүй өрхийн тэргүүн. Эрэгтэй хүн байж болно, эмэгтэй хүн байж болно, өрхийн тэргүүн. Монгол уламжлалаа харах юм бол эрчүүд л байж байгаа. 
Өнөөдөр эрчүүдийг харах юм бол үнэхээр архидалт гээд ярьж байна. Хамгийн их нэрвэгдэж байгаа нь эрчүүд байгаа. Ажилгүйчүүд гээд ярьж байна. Хамгийн эхэнд эрчүүд байж байгаа. Гудамжинд хийх ажилгүй дэмий яваа одоо сайхан залуучуудыг харахад бол үнэхээр хэн нь ч гэсэн харамсмаар байгаа шүү дээ. За яг энэ үүднээсээ бол гэр бүлийг батжуулъя, өрхийн тэргүүний нэгэндээ хүлээлгэх эрх үүргийн хариуцлагыг бий болгоё. Тэгээд нэг талаас Монгол төр, нөгөө талаас Монгол өрхийн тэргүүнийг оролцуулсан төр, өрхийн гэрээг байгуулъя гэж ингэж оруулж байгаа юм. 
Тэгэхээр энэ гэрээ гэдгийн цаана ямар үзэл санаа сууж байгаа юм бэ гэдэг дээр товчхон тайлбар хэлье. Хэрвээ бид нар нийгмийн халамжийн бодлого, зээлийн бодлого гэх мэтчилэн хүн рүүгээ чиглэсэн бодлогуудыг өрх гэртэй нь холбож өгөх юм бол бүртгэл талаасаа, хүрэх талаасаа. Гэр бүл дотор очсон хойноо хүртэл зохион байгуулалт, менежментийн талаасаа хамгийн хялбар хүрэх болов уу гэж бодоод байгаа юм. Монголын 2.7 сая хүн ам бол 700 мянган өрхөд л хуваарилагдаад орсон байж байгаа шүү дээ. Бид өрхийн бүртгэлээ маш сайн хийгээд, тэгээд өрхийн тэргүүнтэй төр одоо гэрээ байгуулах замаар, тэр битгий хэл цэрэг татлагын бодлогыг ч өрх рүү хандаж явуулж болно гэж байгаа юм. Насанд хүрсэн айлын 3 хүү байлаа гэхэд аавд нь цэргийн дуудан ирүүлье. Энэ жил хэнийгээ явуулахыг аав мэдэг. Монгол уламжлал ер нь тийм байсан. Гэх мэтчилэн. Ингээд энэ өрх гэрийг бэхжүүлэхтэй холбоотой олон асуудлуудыг энд ярьж болно. Ер нь уламжлалыг харах юм бол өрх гэр гэдэг бол төрийн анхан шатны нэгж гэж ойлгогдож мянга мянган жилээр монголчууд төрөө авч явахдаа, төрийн анхан шатны нэгжийг өрх гэж ойлгож ирсэн. Өрх тусгаарлана. Туурга тусгаарлана гэдгийг бол одоо төрд нэг бүл нэмж байна гэж тэгж үзэж ирсэн. Одоо бол энэ байдал ингээд энэ гадны соёлын хүчтэй түрэлт дотор. Мөн эдийн засгийн байдал жаахан тааруу, хүн амын орлого тааруу байгаагаас үүдэлтэйгээр. Бусад олон олон шалтгаанууд байгаа юм. Нийгмийн шалтгаанууд. Гэр бүл бол яг үнэндээ задарч байгаа. Хүндрэл бэрхшээлийн золиос болж байгаа ийм байдал байгаа. Энийг одоо нэн даруй бэхжүүлж, өрх гэрийн нийгэмдээ гүйцэтгэх үүрэг, үндэстнийхээ өмнө гүйцэтгэх үүргийг уламжлалт байранд нь аваачиж тавих нь бол өнөө цагийн хамгийн тулгамдсан асуудлуудын нэг гэж үзээд энэ томъёоллыг хэлж байгаа юм. Эрхэм гишүүдийг дэмжих байх аа гэж бодож байна. 
З.Баянсэлэнгэ: - За Л.Гантөмөр сайд. 

Л.Гантөмөр: - За дэмжихэд жаахан хүнд байгаа шүү гишүүн ээ. Та бас ойлгоорой. 
Гэр бүлийн тухай хуулийг шинэчилж найруулна гэдэг байдлаар оруулж болохгүй юу. Тэгээд Гэр бүлийн тухай хуулийн шинэчилж найруулахдаа одоо хосууд гэр бүл болохдоо тодорхой хуулийн хүрээнд гэрээ хийдэг байх ийм шаардлагыг тавьж явах нь их зөв байх гэж би харж байна. Яагаад гэвэл одоо хүүхэддээ анхаарал тавьдаггүй, хэн нь тавих юм, хэзээ тавих юм. Тэр харилцаа нь бол яг энэ орчин цагт бол бараг хуулийн зүйл заалтаар зохицуулалт хийхээс аргагүй байдалд байна гэж таны санаа зовж байгааг бол олж харж байгаа л даа. Ойлгож байгаа. Тэгэхдээ зөвхөн хэн нэгэнтэй нь төр гэрээ хийхээс илүү гэр бүлийн одоо эрэгтэй эмэгтэй хоёр хүн суухдаа хоорондоо бүх зүйл дээрээ гэрээгээ хийгээд суудаг байхгүй бол салахдаа жишээлбэл одоо хүүхдийнхээ, салаад явчихсан байлаа гэхэд хүүхдийнхээ сургууль соёл, төлбөр юмыг анхаардаггүй аавууд их олон байна шүү дээ. Асуудал бол хамгийн чухал асуудал бол эндээ байгаа болов уу л гэж бодож байгаа юм. Тэгээд өрх толгойлсон эмэгтэйчүүдийн хувьд бол одоо орлого байхгүй, нөхөр мөнгө өгөхгүй ээ, тэгээд би одоо яах юм бэ гэдэг асуудал бол сонгогчдын дунд хамгийн элбэг тохиолддог асуудал бол энэ шүү дээ. Хүүхдүүдийнхээ өмнө нь хамгийн том хариуцлагыг одоо авгай нөхөр хоёр хүлээх ёстой. Тэгэхээр энэ хариуцлагыг бий болгох тэр эрх зүйн орчныг бүрдүүлэх нь зөв гэж хараад байна л даа. Эхлээд эндээсээ эхлэхгүй юм уу? Ядаж гэр бүл болж байгаа хоёр хүн асуудлаа ойлголцдог, мэддэг. Тэр нь бол тодорхой хуулийн нарийн зохицуулалтаар хийгдэж яваад, эндээ эхэлж суралцсаныхаа дараа одоо хороо хорин дээрээ ямар үүргээ хүлээх юм, цаашдаа яах юм бэ гэдэг юмнууд яригдахгүй шууд өрх гэрийн аль нэг гишүүнийг сонгоод төр гэрээ хийгээд эхлэхээр сонин л юм болох байхдаа. 
З.Баянсэлэнгэ: - Ц.Оюунгэрэл сайд. 

Ц.Оюунгэрэл: - За уучлаарай, Н.Батцэрэг гишүүн ээ. Энэ дээр бас нэг жаахан байр сууриа тодорхой илэрхийлэхгүй бол арай л зохимжгүй сэдэв дээр бид нар санал хураах гээд байх шиг байх юм. Юуны өмнө энэ бол Үндсэн хуульд харшилсан санал гэж би бодож байна. Монгол Улсын Үндсэн хуульд эрэгтэй эмэгтэй хоёр хүн гэр бүлд тэгш эрхтэй гээд заачихсан байгаа. Хэн нэгний нь тэргүүн гэж бид нар энд Засгийн мөрийн хөтөлбөрт оруулахгүйгээр ямар ч боломж байхгүй, хууль зүйн хувьд. 
За нөгөө талаас бол бид нар өрхийн тэргүүн гэж зүгээр соёлын хувьд тэгж ярьдаг болохоос биш хуулиар хэн нэгнийг тэргүүнээр хэн ч сонгодоггүй угаасаа. Эхнэр нөхөр суучихаад чи тэргүүн шүү, би дарга нь, чи гүйцэтгэгч нь гэж сонгууль ерөөсөө явуулдаггүй. Тэгээд хоёулаа тэгш эрхтэй. Хуулийн өмнө яг тэгш эрхтэй гарын үсэг зурдаг. Тэгш эрхтэй тангараг өргөдөг. Тэгээд тэгш эрхтэй бие биеэнтэйгээ амьдраад явж байдаг. Тэртээ тэргүй тэгш эрхийн соёл тогтчихсон байгаа энэ институцийг бид нар тэгш эрхийн бус институци болгох ингэж санал оруулж болохгүй гэж би бодож байна. 
Нөгөө талаасаа энд таны санал дотор Үндсэн хуультай зөрчилдөж байгаа нэг зүйл байгааг би сая хэллээ. Зүгээр нөгөө талаасаа бол харин ч бид нар тэгш эрхийг дэмжсэн бодлогыг явуулах ёстой. Тэгш эрхийг алдагдуулах бодлогыг бид нар харин ч зөвшөөрч болохгүй гэж бодож байна. Тэгээд тэр төртэй гэрээ хийнэ гэдэг бол үнэхээр гэр бүл болгон төртэй гэрээ хийгээд 700 мянган гэр бүлтэй төр нь гэрээ хийнэ гэх юм бол ер нь бол техникийн хувьд бол маш хүнд гэж бодож байна. Техникийн хувьд. Тэгээд ийм техникийн хувьд хүнд зүйлийг улс хүний хувийн амьдрал руу хүнд зүйлийг оруулж ирэхээр хүний хувийн амьдрал луу төр хэтэрхий их орж байгаа. Ийм буруу юм руу явчих болов уу гэж бодож байна. Жишээлбэл, Хойд Солонгост 5 гэр бүл дунд нь нэг бараг зөвлөл байгуулаад нэг нэгнийхээ гэр бүлийг хянаж байдаг юм гэнэ лээ. Тэгээд нэг нэгнийхээ хувийн асуудлыг төрдөө ингээд нэг нь матаж байдаг юм гэнэ лээ. Тийм юм руу энэ чинь одоо гэр бүлийнхээ амьдралыг оруулчих юм биш биз дээ. Энэ ер нь бас жаахан эмзэг, өөрийн гэсэн орчныг бас тэгш эрхтэй хэвээр нь байлгаж, тайван хэвээр нь байлгаж, харин гэр бүлд зөвлөх, зөвлөгөө өгөх бизнес ч юм уу, гэр бүлийн сэтгэл зүйн хувьд зөвлөдөг, зан харилцааны хувьд зөвлөдөг, эрүүл ахуйн хувьд зөвлөдөг ийм хувийн үйлчилгээнүүдийг бид илүү их дэмжих ёстой. Тэрнээс биш гэр бүлээ хөгжүүлж байгаа нь энэ гээд харин бүр баахан Хойд Солонгосын айлуудтай болчихвий дээ. Би энэ дээр бол их санаа зовж байна. 
Тэгээд ер нь бол тэгш эрх гэдэг бол маш их үнэ цэнэтэй олддог эд шүү. Энэ нь одоо коммунист хувьсгалаар олдсон байна уу, ардчилсан хувьсгалаар олдсон байна уу, хамаагүй. Ер нь ард түмний босч ирсэн хувьсгалаар энэ бол олдсон. Тэгээд энэ тэгш эрхийн төлөө бол бүх улс орон тэмцэж байгаа. Саудын Арабад гэхэд эмэгтэй хүн машин барих эрхийн төлөө тэмцээд шоронд орж байна шүү дээ. Одоо машин барих эрхтэй байхын тулд. Тэгээд ийм ийм тэгш эрхийн төлөө тэмцэлд дэлхий даяар үргэлж явж байна. Үргэлж энэ тэгш эрхийн төлөө тэмцлийг бид нар хийж байна. Тэгэхэд бид нар Үндсэн хуулиараа тогтчихсон тэгш эрхээ өөрсдөө өөрчлөх хуулийг бол ерөөсөө яагаад ч санаачилж болохгүй гэж бодож байна. Тийм учраас та энэ саналаа татаад авчихаачээ Н.Батцэрэг гишүүн ээ. Тэгээд энэ санаагаа ч гэсэн татаад авчихаачээ гэж бас хэлмээр байна. Ер нь ийм санаа нь өөрөө их аюултай шүү гэж бас санагдаж байна. 
З.Баянсэлэнгэ: - С.Эрдэнэ гишүүн, дараа нь Л.Эрдэнэчимэг гишүүн, С.Дэмбэрэл гишүүнээр тасалъя. 

С.Эрдэнэ: - Н.Батцэрэг гишүүний ярьж байгаа асуудал бол яг манай яамны нэг гол чиг үүргийн нэг асуудал л даа. Анхаарал тавих. Хүний амын хөгжлийн бодлогын асуудлыг төр анх удаа одоо төрийн бодлогын түвшинд бүр яамны гол чиг үүрэг болгож ингэж гаргаж ярьсан. Тэгээд энэ Засгийн газрын хувьд бол өөрийнхөө бүтцэд Хүн амын хөгжил, нийгмийн хамгааллын яам гэж зориуд яамыг зохион байгуулсан байгаа. Тэгэхээр хүн амын хөгжлийн суурь бол би тантай санал нэг байна. Төрийн анхан шатны институци бол өрх гэр бүл. Тийм ээ. Өрх гэр бүлээс төр өөрөө үүсч тогтдог. 
Тэгэхээр хүн амын хөгжлийн цогц бодлогын тулгын чулуу нь бас л гэр бүл байж таарч байгаа юм. Тэгэхээр өнөөдөр манайд нэг том алдаа юу гэж явж ирсэн гэхээр нийгмийн бүлгүүд бие биенээсээ өөрсдийгөө давуу гэж ойлгуулах гэж оролддог. Одоо жишээ нь хүүхдийн эрх хөгжлийн асуудлыг илүү түвшинд тавих гэж нэг хэсэг нь оролддог. Нэг хэсэг нь эмэгтэйчүүдийг, нэг хэсэг нь ахмадуудыг байдаг юм уу. Ингээд нөгөө нийгмийн бүлгүүдийг салгаж асуудлыг тавиад байдаг. Энэ байдал өөрөө эргээд одоо таны яриад байгаа тэр нийгмийн задралын бас нэг суурь болоод байгаа юм. Тэгэхээр өнөөдөр нийгмийн бүлгүүд бие биенээсээ ямар ч нөхцөлд салгаж ойлгож болохгүй хамаарлууд байгаа юм. Жишээ нь, өрх гэр дотор хүүхэд байгаа, залуучууд байгаа, эмэгтэйчүүд байгаа, ахмадууд байгаа. Тэгэхээр хүүхдийн хүмүүжилд тэр өрх гэрийн уур амьсгалтай шууд холбоотой. Залуучуудын соёл боловсрол ч гэсэн яг адилхан хамааралтай. Тэгэхээр хүн амын хөгжлийн бодлогоо цогцоор нь харъя. Аль нэгийг нь онцгойлж, хэн нэгийг нь одоо өрхийн тэргүүн ч гэдэг юм уу, илүү үүрэг хариуцлага хүлээлгэдэг ч юм уу, эрх дарх эдлүүлэх замаар биш нийгмийн бүлгүүдийг тэнцвэртэй хөгжлийн бодлогыг нь нэг түвшинд харъяа. Тэгж байж одоо хүн амын хөгжлийн цогц бодлогын асуудлыг гаргаж тавих юм байна гэж ингэж ойлгож, энэ чиглэлээр ажлын хэсэг гараад. Тэгээд хүн амын хөгжлийн цогц бодлогыг цоо шинээр боловсруулж гаргаж тавъя гэсэн ийм зорилт тавьж байгаа юм. Мэдээж энийг хийхэд хүнд. Гадаад дотоодын эрдэмтэн мэргэд, байгууллагууд, нийгмийн бүлгийн төлөөллүүд гээд энэ чиглэлийн судалгаа шинжилгээ хийсэн маш олон хүмүүстэй хамтарч байж энэ бодлогыг гаргаж тавина. Энэ бодлогыг гаргах явцад харин зүгээр өрх гэрийн тэргүүн гэдэг ойлголт ч юм уу, эсвэл таны яриад байгаа бусад энэ үндэслэл юмнуудаа бас та энэ хэлэлцүүлгийн явцад оруулаад. Арай өөр хэлбэрээр. Одоо жишээ нь манай Ц.Оюунгэрэл сайдын яриад байгаа шиг тийм хэлбэрээр биш, арай өөр хэлбэрээр оруулаад явбал илүү дөхөмтэй байх. 
Ер нь зүгээр хүн амын хөгжлийн цогц бодлогын асуудлыг ярих цаг болсон. Аль ч улс орныг одоо эдийн засгийнх нь өсөлт, үзүүлэлтээр дүгнэдэг тэр үзүүлэлтээс дэлхий нийтийн хандлага татгалзаж байгаа шүү дээ. Тэр тухайн улс орны эдийн засгийн өсөлт, үзүүлэлт ямар байна. Нөгөө талдаа хүн амынх нь хөгжлийн түвшин ямар түвшинд байна вэ гэдэг энэ хоёр үзүүлэлтийг харьцуулж байж тухайн улс орны хөгжлийн тэр түвшинг тодорхойлдог ийм хандлага бол сүүлийн үед давамгайлж байгаа. Тэгэхээр өнгөрсөн онд та мэдэж байгаа шүү дээ. Эдийн засгийн өсөлт 17.0 хувьтай байсан. Гэтэл манайд хүн амын хөгжлийн түвшин ямар түвшинд байсан бэ. Эдийн засгийн өсөлт нь хүн амынхаа хөгжилд одоо бодит тусгалаа олж чадсан уу гээд ярих юм бол аягүй олон асуудал гарч ирэх л байхгүй юу. Тэгэхээр би тантай юу гэж яриад байгаа вэ гэхээр яг Ц.Оюунгэрэл сайдтай адилхан энэ саналаа татаад авчихаачээ. Тэгээд хамтраад энэ хүн амын хөгжлийн цогц бодлогоо боловсруулах ажилд таныг би одоо идэвхтэй хамтрахыг урьж байна. Тийм. Баярлалаа танд. 
Н.Батцэрэг: - Би нэмж нэг тайлбар хийе. Би Улсын Их Хурлын гишүүний хувьд одоо үйлчилж байгаа Үндсэн хуульд их хүндэтгэлтэй хандаж байна, ханддаг. Үндсэн хуулийн тогтоосон тэр хэм хэмжээнд ажиллах ёстой. Үндсэн хууль бас амьдралаар туршигдаад гарч ирсэн. Бас гажиг согогтойгоо харуулж байгаа. Тэрийг улам боловсронгуй болгохын төлөө явна. 
Өрхийн тэргүүн гэдэг ойлголт бол Ц.Оюунгэрэл гишүүн ээ, хамгийн багаар бодоход 2 мянган жилийн түүхтэй юм байгаа юм. 20 жилийн үйлчлэлтэй Үндсэн хуулийн дэргэд бол дэндүү аугаа зүйл байхгүй юу. Энийг ойлгох хэрэгтэй. Ямар ч түүх шастир луу ор, бүх юм руу ор. Өрхийн тэргүүн цаашдаа ч байна. Үндсэн хууль бол мөнх биш. Хэзээ нэг үед өөрчлөгдөнө. Үндэстэн бол юунд эрмэлздэг юм. Үндэстэн бол өнө мөнхөд оршихыгоо үндэстний туйлын зорилго гэж үздэг. Монгол үндэстэн тийм байна. Монгол үндэстний үндэстнийх нь хувьд авч явдаг том юм бол өрх гэр. Тэгээд тэр өрх гэр дотор байгаа ажил үүргийн хуваарь, өрхийн тэргүүний ойлголт. Энэ чинь нандин бидний үнэт зүйл. Бидний яг амин шүтээн нандигнадаг зүйл байхгүй юу. Энийг лалын фундаментализм задарч байгаа тэр үеийн нэг жишээгээр тайлбарлаж, зэрэгцүүлж ойлгож болохгүй. Тэр бол өөр. Ойрхи Дорнодод болж байгаа үйл явц бол цоо өөр зүйл. 
Өрнөдөд тэгж ярих юм бол Европын орнуудад, Америкт дахиад гэр бүлийн батжилтын асуудлыг хүчтэй тавьж байгаа. Одоо Митт Ромни /Mitt Romney/ хүртэл өчигдрийн хэлсэн үгнүүд дээрээ орон нутагт очоод бас тогтвортой гэр бүлийн төлөө асуудлыг аягүй мундаг ярьсан байна лээ. Рональд Рейганы тухайн үедээ тавьж байсан асуудлыг шинээр томъёолж тавьж байна гэж ярьсан байна лээ. Жишээлэх юм бол. Энэ гэр бүл гэдэг зүйл чинь яг нарийн дээрээ судлаачид юу гэж хэлж байгаа вэ гэвэл хүн бол байгалийн амьтан юм байна. Нийгмийн амьтан юм байна гээд нийгмийн амьтан дотроо гэр бүлийн амьтан гэдэг тийм сонин юм гаргаж ирж байгаа шүү. Хүн гэр бүлд төрж өсөөд, гэр бүлд нүд анидаг. Нийт амьдрах хугацааныхаа талаас багагүй хугацааг нь гэр бүлд өнгөрөөдөг. Нэгэнт тэгж байгаа учраас тэр гэр бүлийн аятай, тухтай амьдрал гэдгийг зөвхөн тэгш эрх, тэр дотроо хүйсийн тэгш эрхээр тайлбарлахгүй байгаа. Маш олон зүйлээр тайлбарлаж байгаагийн нэг нь бол өрх гэр аль ч үндэстний хувьд хэдэн мянган жилээр өрх доторх хөдөлмөрийн хуваарь нь яаж явсан юм, өрх гэр доторх зарчим үнэт зүйлсээ юугаар дамжиж хадгалсан юм гээд зөндөө юм байдаг юм билээ. Бид нар бол Үндэсний Ардчилсан Намынхан үндэсний үзэл гээд явж байхдаа яг нарийн дээрээ Монгол Үндэстнийг авч гарах том юм бол гэр бүлээ буцааж батжуулж, энэ задралаас гэр бүлээ бушуухан салгаж авахгүй бол материаллаг түвшний задрал, оюун санааны задрал дахиад Монгол гэр бүл рүү очих юм бол хэдэн жилийн дараа бид нар бол зүгээр одоо манай Үндсэн хуулийн доор ямар нэгэн Ли овогт, Ван овогт, эсвэл хэн байдаг юм, Мистер Жон нар ирээд суух юм байна гэж харж байгаа учраас энийг бол энэ бүрэн эрхийн хугацаанд гэр бүлийг батжуулах асуудлыг бол цоо шинээр гаргаж тавих ёстой гэж томъёолоод явж байгаа. 
Би дараа нь Гэр бүлийн тухай хуульд шинэчлэл хийе гэдэгтэй санал нэг байна. Таны ярьж байгаа тэр хүний хөгжилтэй холбоотой асуудал дээр дүүрэн санал нэг байна. Тэр дээр бүгдэд нь санал нэг байна. Бид нарын ингэж томъёолж байгаа нь бол аль нэг газартаа хоёр талаасаа контракт хийгээд, алга ташаад л, төрийн дуулал яваад байна гэж тийм механикаар ойлгож болохгүй. Баг дээр зохион байгуулж болно, суман дээр зохион байгуулж болно. Энийг зохион байгуулах арга бол маш олон. Тийм туршлага ч байгаа. Хуучин юм болгоноо муу гэж битгий хая. 50, 60, 70-аад онд тэгж ярих юм бол өрхийн тэргүүнтэй улсын төлөвлөгөө хийдэг байхад хөдөө орон нутагт өрхийн тэргүүнтэй гэрээ хийдэг байсан юм билээ. Тэгээд юу нь муудсан юм. нэг их сүртэй муудсан юм байхгүй. 20 дугаар зуунд Монголчууд үндэстнийхээ хувьд босч ирж чадсан. Алдаа оноо их байсан ч гэсэн гэр бүл бэхэжсэн, эрүүл болсон, үндэстнийхээ хувьд батажсан, хэл соёлоо хөгжүүлж чадсан, тусгаар тогтнолоо хамгаалсан. Энэ болгоны цаад үнэт зүйл нь өрх гэр дотор байсан. Өрх гэрийн хүмүүжил дотор байсан. Өрхийн тэргүүн одоо тэргүүн шиг өөрийгөө авч явж чаддаг байсантай холбоотой. Энийг бол зүгээр тийм цаг зуурын дэлхий дээр болж байгаа үзэгдлүүдтэй хольж ойлгож болохгүй ээ. Энэ бол үндэстнийх нь хувьд зарчмын асуудал байгаа юм. Тэгэхээр энийг бол би татаж авахгүй. Яах вэ санал унах юм бол Байнгын хорооны цөөнх болсон саналаар нэгдсэн хуралдаан дээр санал хураалгаж өгөөчээ гэж Байнгын хорооноос хүсч байна. 
З.Баянсэлэнгэ: - Л.Эрдэнэчимэг гишүүн саналаа хэлье. 

Л.Эрдэнэчимэг: - За тэгэхээр сая Н.Батцэрэг гишүүний яриад байгаа энэ асуудлыг би эвслийн 10-аад гишүүнтэй энэ эвслийн санал гэж ойлгохоосоо илүү хувь хүний гаргаж байгаа санал юм болов уу гэж илүү ойлгож байна. Яагаад гэхээр зэрэг ер нь 2 мянган жилийн түүхтэй өрхийн тэргүүний асуудлыг эргэж гаргаж ирж байгаа маань сүүлийн үед Монголд уламжлалаа бид нар эргэж гаргаж ирж байгаа нь их буруу маягаар явж байгаагийн нэг хэлбэр л дээ. Яагаад гэвэл одоо ер нь сүүлийн 20 жилд гарч болдоггүй уул овооны тоо хэд хүрсэн бэ гэдгийг та нар бүгдээрээ мэдэж байгаа. Хурдан морио уяж байгаа манай уяачид маань арван хэдэн хоног одоо эхнэртэйгээ дуугарахгүй хүртэл ийм ёс заншлаа эргэн сэргээж байгаа энэ бүхэн бол үнэхээр бид нар одоо эрх тэгш байдал гэдгийг уландаа гишгэж байгаа ийм үйлдлүүдээ бид нар уламжлалаа сэргээх замаар ингэж сэргээж босгож ирж байгаа шүү. Тийм учраас нэгэнт энэ саналаа буцааж татахгүй гэж байгаа бол энэ саналыг манай энд байгаа хүмүүс маань дэмжихгүй гэж саналаа өгөх байх гэж найдаж байна. 
З.Баянсэлэнгэ: - Н.Батцэрэг даргын хоёр дахь саналаар санал хураалт явуулъя. 

С.Дэмбэрэл: - За би ингээд бас өрхийн тэргүүн ухаантай юм аа. Тэгээд одоо 3 хүүхэдтэй. Миний гэр бүлийн болоод ирсэн амьдрал. Би нийгэмдээ угаасаа гэрээ контракт хийдэг л дээ. Гэл бүлийн хуулийн дагуу. Угаасаа тэгээд л. Бид чинь хуулийн асар их зохицуулалт доор амьдардаг гэр бүлүүд шүү дээ. Миний эрх чөлөөг одоо ингэж хязгаарлах гэсэн зүйл ороод ирж болохгүй ээ. Одоо би мэдэхгүй. Тэр Чингис өвөө одоо яадаг байсан юм. Тэр хэнтэй яаж гэрээ байгуулдаг байсан юм. Би мэдэхгүй. Зүгээр энэ бол хуулиас гадуур ёс суртахууны хүрээнд нийгмийн зөвшилцлийн замаар төрийн бус байгууллагууд хийж болно. Энэ бол чөлөөтэй асуудал. Иймэрхүү юу гэдэг юм өрх гэрийн тэргүүний холбоо ч гэдэг юм уу. Энэ бол одоо саяны ийм байдлаар төртэй гэрээ байгуулна гэдэг маань, гэрээ гэдэг маань binding буюу албажуулж өгч байгаа юм. 
Тэгэхээр өчүүхэн үлдсэн гэр бүлийн эрх чөлөөг гэр бүлийн хуулийн хүрээнд байхад нь дээр нь нэмж ингэж явна гэдэг чинь өөрөө бүтэшгүй бөгөөд энэ бол уламжлал ч биш, бас орчин үеийн хандлага ч биш. Ерөөсөө байж боломгүй зүйл. Тийм учраас энийг бол би татаж ав гэхээсээ илүү зүгээр одоо эсэргүүцэж байна. Энэ бол их буруу зүйл. Иймэрхүү зүйлийг бол одоо саналаа өгөөд л хураалгах хэрэгтэй гэж бодож байна. 
З.Баянсэлэнгэ: - За санал хураалтаа явуулъя. Төр, өрхийн гэрээг байгуулах Н.Батцэрэг даргын саналыг дэмжиж байгаа гишүүд гараа өргөнө үү. 

8-аас 0. Дэмжигдсэнгүй. 

Зарчмын зөрүүтэй саналаар санал хураалтаа нэгдсэн чуулганаар оруулъя гэж хүсэлт гаргасан. Тэрийг нь яах вэ протоколдоо, санал дүгнэлтдээ тусгаж байна. 
Засгийн газрын үйл ажиллагааны хөтөлбөр батлах тухай Улсын Их Хурлын тогтоолын төслийн талаарх хоёр дахь хэлэлцүүлгийг хийж дууслаа. Байнгын хорооны санал, дүгнэлтийг Төрийн байгуулалтын байнгын хороонд хүргүүлнэ. 
Хэлэлцэх асуудал дууссан тул хуралдааныг өндөрлөж байна. Гишүүддээ баярлалаа. 
Хуралдаан 13 цаг 20 минутад өндөрлөв. 

